
	ՀՀ արդարադատության նախարարություն
03.10.2018թ. թիվ 01/14/623918-18

	«Հայաստանի Հանրապետության հարկային օրենսգրքում փոփոխություն կատարելու մասին» Հայաստանի Հանրապետության օրենքի նախագիծը համապատասխանում է Հայաստանի Հանրապետության օրենսդրությանը:

	    Ընդունվել է ի գիտություն:



	ՀՀ ֆինանսների նախարարություն
18.09.2018թ. թիվ 01/2-3/16943-18
	Մինչև 2017 թվականի դեկտեմբերի 21-ը գործող խմբա​գ​րու​թյամբ Հարկային ծառա​յու​թյան մասին ՀՀ օրենքի 10-րդ հոդվածի 1-ին մասի 7-րդ կետի համաձայն՝ հարկային մար​մինը պարտավոր է պահպանել հարկային գաղտնիքը, իսկ օրենքով նախա​տես​ված դեպ​քե​րում տրամադրել այդ տեղեկությունների օգտա​գործ​մամբ աշխատանքներ կատա​րելու իրա​վա​սություն ունեցող պետական մարմիններին` Հայաս​տանի Հանրա​պե​տու​թյան կառա​վա​րու​թյան սահմանած կարգով:

ՀՀ հարկային օրենսգրքի 35-րդ հոդվածի 1-ին մասի 9-րդ կետի համա​​​ձայն՝ հարկային մար​մինը (հարկային հսկողություն իրականացնող պաշտոնատար անձը) պարտավոր է պահ​պանել հարկային գաղտնիքը, հարկային գաղտնիք համարվող տեղեկա​տվությունը օրենքով սահմանված դեպքերում օրենսդրությամբ սահմանված կար​գով տրամադրել այդ տեղե​կությունների օգտագործմամբ աշխատանքներ կատարելու իրա​վա​սություն ունեցող պետա​կան մարմիններին:

Միաժամանակ, նախագծով առաջարկվում է սահմանել, որ հարկային մարմինը (հար​​կային հսկողություն իրականացնող պաշտոնատար անձը) պարտավոր է պահպանել հար​կային գաղտնիքը, հարկային գաղտնիք համարվող տեղեկատվությունը Հայաստանի Հան​րա​պետության կառավարության կողմից սահմանված կարգով տրամադրել օրենքով սահ​մանված դեպքերում այդ տեղեկությունների օգտագործմամբ աշխատանքներ կատա​րելու իրա​վասություն ունեցող պետական մարմիններին:

Վերոգրյալի կապակցությամբ, հայտնում ենք, որ ինչպես մինչև 2017 թվականի դեկ​տեմ​բերի 21-ը գործող խմբա​գ​րու​թյամբ Հարկային ծառայության մասին ՀՀ օրենքի 10-րդ հոդ​վածի 1-ին մասի 7-րդ կետի, այնպես էլ ՀՀ հարկային օրենսգրքի 35-րդ հոդվածի 1-ին մասի 9-րդ կետի համաձայն՝ հարկային գաղտնիք համարվող տեղե​կությունների օգտա​գործմամբ աշխա​տանքներ կատարելու իրա​վա​սություն ունեցող պետա​կան մարմիններին նշյալ տեղե​կու​թյունները կարող են տրամադրվել օրենքով սահմանված դեպքերում: Մինչդեռ, նախա​գծի համաձայն՝ հարկային գաղտնիք համարվող տեղե​կությունները կարող են տրամադրվել այն պետական մարմիններին որոնք օրենքով սահ​​մանված դեպ​քե​րում այդ տեղեկությունների օգտագործմամբ աշխատանքներ կատա​րելու իրա​վասություն ունեն:

Հաշվի առնելով վերոգրյալը, ինչպես նաև այն, որ նախագծով նախատեսվում է համա​պա​տասխանեցնել մինչև 2017 թվականի դեկ​տեմ​բերի 21-ը գործող խմբա​գ​րու​թյամբ Հար​կային ծառայության մասին ՀՀ օրենքի 10-րդ հոդ​վածի 1-ին մասի 7-րդ կետի և ՀՀ հար​կա​յին օրենսգրքի 35-րդ հոդվածի 1-ին մասի 9-րդ կետի խմբագրությունները՝ առա​ջար​կում ենք նախագծի 1-ին հոդվածը շարադրել հետևյալ խմբագրությամբ.

Հոդված 1. Հայաստանի Հանրապետության 2016 թվականի հոկտեմբերի 4-ի հար​կա​յին օրենսգրքի 35-րդ հոդվածի 1-ին մասի 9-րդ կետի օրենսդրությամբ բառը փոխարինել Կառավարության կողմից բառերով:


	    Ընդունվել է՝ Նախագիծը խմբագրվել է:


